
Bože słowo za nas

Wostawajmy při wuznaću nadźije a njemotajmy so; 
přetož swĕrny je ton, kiž je  nam słubjenje dał: 

Jezus Chrystus (list na Hebr. 10,23)
Možeš přeswĕdčiwu wot- 

molwu dać, čehodla sy kře- 
sćan? Snano prajiš: Sym kře- 
sćan, dokelžnochcuso wotsalić 
wot swojeje swojbneje tradi- 
cije. Druha možnosć by była, 
zo pokazuješ na lĕpšiny a wose- 
bitosće křesćanskeho žiwjen- 
skeho wašnja.

Što lubi so mi na křesćan- 
stwje? Tolapředewšĕm, zopo- 
srĕdkuje so přez njo dobre po- 
selstwo wo dobyćerskim žiwje- 
nju, kotrehož awtor je  Jezus 
Chrystus, ale kotrež so poća- 
huje runje tak na wšitkich čło- 
wjekow. Wĕzo je tuton ewan- 
gelij naše zhromadne wjesele. 
"Chcemy wšitcy wjeseli być", 
spĕwamy wot jutrow  sem zaso 
na kemšach, we wosadnych 
kruhach, na nabožinje a tež 
doma zhromadnje. Njemože- 
my prawje spokojom być, hdyž 
nimamy žiwych wokoło nas. 
Garantowanje hižo nĕtčišeho 
žiw jenjajenašenajwutrobniše 
přeće. Paršonsce njemožeš sej 
předstajić, zo njebudźeš jonu 
wjace žiwy. Najwjace ludži by 
najradšo před tutym wosudom 
ćeknyło. To su w prĕnim rjedže 
ći, kotřiž žaneje nadžijenimaja, 
při čimž wotwisuje tuta wot 
wĕry, a to wot praweje.

A naša křesćanska wĕra je 
dobyće, kotrež je  swĕt přewi- 
nyło. Wšo leži zakotwjene w 
Zbožniku swĕta, Jezom Chry- 
šće. Hnydom mysłimy tu na 
kotwicu. A naš wobraz, naše 
přirunanje ma zwuraznić, zo 
tuta wosebita kotwica ležo wo- 
stawa na wšitke časy. Takle je 
Boža wola. Na Božim skutku 
sonihdy ničonjepřemĕni. Zdo- 
bom je přez Jezom Chrysta tež 
naše žiwjenje wĕste, twoje a 
moje. Pola Boha płaći to.

We wšĕdnym wobchadže z

łudžimi je  wĕzo tak, zo samo 
twjerde fakty na wobmysłenje 
trjechja. Knjezowy skutk při 
tym wuwzaća nječini. Štož so 
w mjezsobnej bjesadźe jako 
wobmyslenje wobhladuje, je  w 
rĕči wĕry dwĕlowanje. Byrnjež 
nochcemy to připoznać, nasta- 
waja dwĕłe na tym , štož je  naš 
Knjez dokonjał a z tym za nas 
dokonjał. Wobžarujemy drje 
tež, hdyž tča druzy a přede- 
wšĕm swĕrni wosadni a kemše- 
rjo njejapcy we hłubokim za- 
dwĕłowanju, hdyž su nadobo 
bjeznadźijni. Ałe ćim horje je  
to, hdyž ja  dwĕluju na přikład 
na horjestaw anju mortwych 
abonatym , zoje JezusChrystus 
ton, komuž je data wša moc na 
n jeb juanazem i. Nadbĕh dwĕ- 
łow njeje hakle wosebitosć na- 
šehočasa.Słyšo mĕsačne hrono 
za meju pytnjemy, zo hrožeše 
tuton strach hižo prĕnim kře- 
sćanam.

Pod kotrym aspektom mamy 
dwĕłe na zakładnych wĕrno- 
sćach našeje křesćanskeje wĕry 
widźeć? Pola nĕkotrych łudźi 
poćahuja so tute jenož na tutu 
abo tam nu fo rm ulaciju  we 
wĕrywuznaću. Tužmĕnijedyn: 
Ja mam Jezusa drje za wobdźi- 
wanja hodneho čłowjeka, kiž 
skutkowaše cyle w zmysłe Bo- 
ha, nic pak won, ale jenož jeho 
słowa su žiwe a dawaja ludźom 
impulsy. Jelizotakleargum en- 
tuješ, sćĕhuja borze chutne 
dwĕle na tym, hač pak su tute 
słowa najlĕpša rada za nas 
dźensa. Hdyž na Božu radu bole 
njemysliš, ale jenož na nĕčeju 
radu, stejiš hižo na spočatku 
tak mjenowaneje krizy we wĕ- 
rje.

Ja sym so za čas studija samo 
zetkał z jednym  studentom bo- 
hosłowstwa, kiž jem i powĕdał

wo swojej hłubokej krizy wĕry. 
Bohudźakjewon wnjej přetrał. 
To bĕše tež pola mnohich dru- 
hich hižo tak.

Što do sćĕwkow moža tajke- 
hole razu krizy mĕć? Toła w 
poslednjej instancy wotwobro- 
ćenje wot cyrkwje. Štož so wot 
nas žada a wočakuje, je  wutraj - 
nosć a přetraće. Při tym hodźi 
so wuchadźeć wot Jezusoweje 
njechabłateje swĕrnosće. Ža- 
dyn wokomik njeje won dwĕlo- 
wał na prawosći swojeje wumo- 
žerske je  m isije , h ačrun jež  
ewangełisća a japoštołjo powĕ- 
daja wo jeho bĕdźenju hladajo 
smjerći do wobliča.

Dokelž je  Jezus, naš Zbožnik 
a Wumćžnik, swĕrny, možeš z 
nim łičić, možeš so na njeho 
spušćeć koždy čas. Hdźe nama- 
kamy mjez nami spošćomnych 
ludźi?

Naša swĕra je  za nas popra- 
wom zdobom tež pruwowanske 
polo našeje swĕrnosće. Z po- 
mocu wĕry so posylnjuje naša 
twjerdosć. N ĕchtonasdrje wu- 
smĕšuje prajo, zo smy zasakli, 
zo njedamy so powučić, zo smy 
religiozni fanatikarjo.

Wĕzo mĕnja so časy a pomĕ- 
ry. Tuž ma naše wuznaće tež 
wšelke formy. Jezus Chrystus 
pak je  jako srjedźišćo přeco 
prĕdku. Štož dopokazy našeje 
swĕrnosće nastupa, chcemy so 
dopomnić na dwaj zjawaj w 
našim lĕtstotku. Myslmy naj- 
prjedy na wuznawarsku cyrkej 
w Nĕmskej za nacistiski čas! 
Mysłmy pak tež na cyrkej mjeł- 
čenja we wuchodoeuropskich 
krajach! Po namocnym zamk- 
njenju a wotbagrowanju mno- 
hich cyrkwjow pĕstowaše po- 
božny lud swoju swjatu kře- 
sćansku tradiciju doma dale. 
Za nju njejsmy ani čłowjekam 
ani knježerstwu zamołwići, ałe 
Knjezej, kiž wĕ, hač smy swĕr- 
ni we wuznaću swojeje nadźije.

Ty prajiš: Křesćan sym ./ 
Hač žiwjenje pak twoje / za to, 
štož wudawaš / ći swĕdčenje 
da swoje? / Tuž z tobu derje 
stej, / ja  žadam, štož ty chceš, 
/ we cyłym žiwjenju / być tajki 
křesćantež. Feustel

Powitanje meje
Witaj, witaj meja! 
Kwĕtki z tobu dźeja, 
sy jim pĕstońča, 
pyšnych šatkow maja, 
nejko chichotaja, 
słćdko wonjeja.

Witaj, witaj meja! 
Štomy kwasne steja, 
sy jim debjerka, 
a hdyž kćĕ wki zhubja, 
słćdnych darkow iubja, 
połnych słodźenja.

Witaj, witaj meja! 
Ptaćki ćikoceja, 
sy jim kubłarka, 
picy połno maju, 
hrajku nejnu hraju, 
dźaki spĕwaja.

Witaj, witaj meja! 
Starcy wožiwjeja, 
sy jim křewjerka, 
milši wĕtrašk wĕje, 
bože słćnčko hrĕje, 
chribjet wohrĕwa.

Witaj, witaj meja! 
Zradna budźe reja, 
sy j i  hudźerka, 
na wjeršk rubješkaty, 
horka zehrawaty, 
hćicy čampaja.

Jan Radyserb-Wjela

Foto: Wirth

Markowy nastawk
Dźĕći pisaja w nabožinje na- 

stawk. Tema rĕka: Naša cyrkej. 
Tež Marko pilnje pisa. Ale, ow 
je j, kelko zmylkow při tym na- 
para! Hačjenam akaće? Može- 
će je  sporjedźeć?

Naša cyrkej
Cyrkej je  dom, w kotrymž 

farar bydli. Kemše swjeća so 
na farje. Tež křćizna, kwasy, 
konfirmacije atd. su přeco na 
farje.

N ašacyrkejjejaraw ulka. W 
njej steji wjele ławkow za kem- 
šerjow. Tute ławki rĕkaja łubja.

P řeco  w osrjedź kem šow  
zwonja zwony. Zwony wisaja

we wołtarnišću. Farar ma na 
kemšach čornu drastu zwobłĕ- 
kanu, kotraž rĕka frak.

Při prĕdowanju steji farar 
na dupje. We wołtarju je  woda 
za křćizna. Klĕtka je  přeco wu- 
pyšena: Nanjej swĕćasoswĕč- 
ki a steja wazy z kwĕtkami.

Kantor wšitko za kemše při- 
hotuje. Na pišćelach hraje kĕ- 
bĕtar. Koždy kemšer ma knihu 
sobu, z kotrejež spĕwy spĕwa. 
Tuta kniha rĕka biblija.

H dyžsukem šenim o, zamk- 
nje farar faru a dźe domoj do 
cyrkwie.

T.M.

Chcemy załožić Serbske 
ewangelske towarstwo

Před dźesać, pjatnaće lĕtami 
zetkawaše so skupina młodšich 
ewangełskich Serbow k swoje- 
mu "Serbskemu blidu", husto 
w Rakecach, ałe tež w druhich 
serbskich wosadach. Rozmy- 
slowaše so - zwjetša zaćichim a 
bjez wulkeje zjawnosće - wo 
nowych impulsach za serbske 
ewangełske žiwjenje. Časy su 
so mĕnili. Dźensniše wobstej- 
nosće žadaja sej nowe formy 
zhrom adneho skutkow anja. 
Tołe so pokazuje wosebje w 
nastaću najwšełakorišich to- 
warstwow, tež w Serbach. Ze 
wšelakich stronow je so hižo 
namjetowało, sej tež załožić to- 
w arstw o , k iž  m a w osebje  
spĕchować zajimy ewangeł- 
skich Serbow. Tomu stejachu 
pak tež wšełake wobmysłenja 
napřećo: Začotrjebam y towar- 
stwo, hdyž mamy tež wupru- 
wowane cyrkwinske struktu- 
ry? Njejsmy so tež we Łužicy 
"natowarstwowałi", tak zo po- 
mału přehlad zh ubiš nad wšĕmi 
nowozałoženymi towarstwa- 
mi?

Na zwjazkowej zhromadźiz- 
nje serbskich ewangelskich 
wosadow Hornjeje Łužicy so 
namjet wobšĕrnje diskutowa- 
še. Wobzamkny so, naležnosć 
přepodać wosebitemu wubĕr- 
kej, kiž mĕł argumenty za a 
přećiwo towarstwu pruwować 
a při potrjebje załoženje towar- 
st wa přihotować. Wubĕrk je  so 
mjeztym na Michałskej farje

w Budyšinje schadźował. Kajki 
je  tuchwiłny staw?

Powšitkowne m ĕnjenje bĕ, 
zo trjebamy serbske ewangel- 
ske towarstwo, ałe zo njesmĕ- 
my wot njeho žane dźiwy woča- 
kować. Dźĕło ma so wukonjeć 
wotpowĕdnje našim mocam a 
našej łičbje. Dotalne cyrkwin- 
ske zastaranje z Božim słowom 
w maćernej rĕči ma so pokročo- 
wać. Koordinacijamjez dźĕłom 
superin tendentury  a tow ar- 
stwom ma so z tym wutworić, 
zo słuša serbski superintendent 
stajnje do předsydstwa towar- 
stwa. Serbske ewangełske to- 
warstwo ma słužić wjacorym 
zamĕram. Wone ma wutworić 
wuši zwisk mjez ewangelskimi 
Serbami, kotřiž wšak su we 
wjetšim rozpjeršenju žiwi hač 
katolscy Serbja. Přez towar- 
stwo ma so docpĕć lĕpše wob- 
kedźbowanje našich zajimow 
w serbskej a při potrjebje tež w 
nĕmskej zjawnosći. Zdobom 
možeja so přez towarstwo ske- 
rje pjenjezy dobyć za wšełake 
projekty, kotrež bychu słužiłi 
ewangełskim Serbam. Mysli so 
při tym na wšelake knižne wu- 
daća za nabožne potrjeby. Do- 
kełž bĕchu wobdźĕlnicy wura- 
dźowanja wšitcy z HornjejeŁu- 
žicy, je  so tež rozpominał po- 
m ĕr towarstwa k Delnjej Łuži- 
cy. Přezjednosć so w tym do- 
cpĕ, zo maja so rozmołwy z 
Delnimi Serbami wjesć, kajki 
by mohł přichodny pomĕr być.

Jako dobry spozna so tež 
wotpohlad, dźĕło Serbskeho 
cyrkwinskeho dnja přirjado- 
wać nowemu towarstwu, do- 
kelž stej wobaj płćd łajskeho 
hibanja. Přiwza so namjet, do- 
wuradźować nałežnosć serb- 
skeho ewangelskehotowarstwa 
a je  oficiałnje załožić na soboće 
serbskeho cyrkwinskeho dnja, 
18. junija, tutoho lĕta w Nje- 
swačidle. Štož ma zajim, w to-

warstwjesobu dźĕłać, njech na 
kćždy pad do Njeswačidła na 
cyrkwinski dźeń přijĕdźe!

Załoženje towarst wa žada sej 
wšelaku procu, zo by wšitko 
po zakonskich předpisach było. 
Přihotowanski wubĕrk ma tuž 
hišće wjełe dźĕła wukonjeć. 
Boh žohnuj wšitke přihoty a 
daj towarstwu spomožne skut- 
kowanje.

Jan Malink

Foto: Mihan

Wulke starosće małeje cyrkwje
Konc zańdźeneho lĕta zho- 

nich na wokołopuću, zo přiho- 
tuje so w M insku mjezynarod- 
na konferenca "440 łĕt refor- 
macija w Bĕłoruskej Unitas 
Lithuaniae". Hdyž dostach tři 
dny do jeje započatka formalne 
přeprošenje, wopokaza so, zo 
bĕ na prĕnim mĕstnje mjez wu- 
hotowarjemi mjenowana Bĕło- 
ruska ewangelsko-reformowa- 
na cyrkej. T už poskići so skład- 
nosć, zbliskaspoznaćbratrow- 
sku cyrkej, wo kotrejž jenož 
mało wĕdźachmy a kotraž bĕ 
přez lĕtstotki -  jako dźĕl Litaw- 
skeje jednoty -  zhromadnje z 
w uznaw arjem i šw icarskeje  
nabožiny w Polskej dźĕłała.

Konferenca sama (23. do 24. 
oktobra 1993) njepřinjese no- 
wosće. Wona bĕše skerje dopo- 
m inanje, zo hraješe w bĕłru- 
skich stawiznach nimo prawo- 
sławneje a katolskeje cyrkwje 
wot druheje połojcy 16. lĕt- 
stotka tež ewangelsko-refor- 
m owane w ĕryw uznaće wu-

znamnu rolu. Twjerdźenje tu- 
toho fakta wuchadźeše z cyłeho 
rjada přednoškow, ale wone ma 
tež wĕsty dźensniši wuznam w 
zwisk u z procowanjemi wo do- 
byće přez lĕtdźesatki ateizowa- 
neje łudnosće, přetož nimo tra- 
diciskich strukturow, kotrež 
prawosławna a katolska cyrkej 
reprezent uj etej, j ewj a so n owe, 
energiske cyrkwje, kotrež sej 
přiwisnikow dobywaja. Bĕło- 
ruscy ewangełscy reformowani 
dopokazachu, zo njejsu we 
wotcnym kraju nĕkajka nowa 
a cuza cyrkej, ale zo hrajachu 
dlĕje hač štyri lĕtstotki pozitiw- 
nu rćłu we wuwiću swojeje to- 
waršnosće a zo chcedźa samsnu 
rćłu znowa přewzać.

We 80. lĕtach rozrosće mjez 
bĕłoruskej intełigencu žadosć, 
w obnow ić ew angelske na- 
mrĕwstwo a dopomnić so na 
nje přez wotpowĕdnu lekturu a 
jeje rozpominanje.

Po tym zo bĕchu reformo- 
wane wĕrywuznaće dodniłi,

nawjazachu čłonojo tuteje sku- 
piny zw iski ze Swĕtowym 
zw jazkom  refo rm ow anych  
cyrkwjow a witachu pola sebje 
předstejerjow presbyterianow 
z USA. Woni wudźeržuja tež z 
ewangelskimi w Litawskej zwi- 
ski. Přispomnić so dyrbi, zo 
přijĕdźenam jenow anukonfe- 
rencu sekretar konsistorstwa 
ew angelsko-reform ow aneje 
cyrkwje z Litawskeje, Algi- 
mantas Kwedarawičius. Z wot- 
powĕdnej cyrkwju w Polskej 
wudźeržuja bĕłoruscy refor- 
mowani rĕdke pisomne kon- 
takty, a tuž bĕše moja přitom- 
nosć na konferency składnosć 
nawjazanja prĕnich wosobin- 
skich zwiskowzesobubratrami 
w Minsku kaž tež z wosadami, 
kiž w starych ewangelskich 
sydlišćach eksistuja.

Njezapomnity zaćišć činješe 
na mnje zetkanje z wosadu w 
Kuchcicach a zhromadne mod- 
litwy a spĕwy při muri rozpada- 
neje cyrkwje, kotraž je  archi- 
tekturnadrohoćinka. WKojda- 
nowje, kotryž rĕka přeco hišće 
Dźeržinsk, wobhladach sej mĕ- 
stnosć starych cyrkwinskich 
twarjenjow a kĕrchow, kotrež 
buchu w nĕkotrych časowych 
wotstawkach hišće po 2. swĕto- 
wej wojnje zničene a dospołnje 
ze zemju zrunane. Tamniša 
ewangelsko-reformowana wo- 
sada eksistowaše po zdaću do

lĕta 1920 a rozbi so po Rigaskim 
mĕrje. Minskowscy ewangeł- 
scy wĕriwi chcedźa wosadu 
znow a załožić. Starodaw na 
ewangełsko-reformowana cyr- 
kej w Zasławju přeńdźe naj- 
prjedy do katołskeho wobsyd- 
stwa a potom do prawosław- 
neho, wčasusowjetskehomoc- 
narstwa bu zničena a bu potom 
jak o  arch itek tu rny  pom nik 
znowa natw arjena. N ĕtčiše 
knježerstwo přepoda ju  zaso 
prawosławnej cyrkwi, hačkułiž 
Bĕłoruska ewangelsko-refor- 
mowana cyrkej protestowaše.

Hdyž wobkedźbowach wĕ- 
rywuznaćowe wumĕnjenja w 
Bĕłoruskej republice, dyrbjach 
husto myslić na mĕnjenje, ko- 
trež bĕ tak wažna nowina kaž 
"N arodnostne naležnosće", 
wudawana wot PAN, zwuraz- 
niła, "zowBĕłoruskej knježer- 
stwo tajnje, ałe z dorazom pra- 
wosławnu cyrkej podpĕruje".

Bĕłoruska ewangelsko-re- 
formowana cyrkej wozrodźa so 
po 701ĕtnych přesćĕhowanjach 
znowa a jej pobrachuje popra- 
wom wšitko nimo zahoritosće 
jeje sobustawow. Ze swojskeho 
rozsuda a ze swojskeje wole 
mjenuja so reformowani ewan- 
gełscy a wozjewjeja swoje pře- 
swĕdčenje zmužiće druhim a 
zdobudźa sej z tym nowych 
wuznawarjow.

Rafał Leszczyński

Druha połojca wutroby
słušeše Łužicy

Dokelž su Serbja ze smjerću 
dr. BohumileŠretrovejenimo- 
mĕry drohu přećelku zhubili, 
přewozmjemy z Kostnickich 
jiskrow, čĕskeho ewangelske- 
ho tydźenika, wobšĕrniši ne- 
krolog, kotryž je  napisał re- 
daktor tutoho časopisa Dušan 
Čapek.

Tak chcemy našich čitarjow 
z dźakownosću dopomnić, zo 
pisaše d r . Šretrova pod pseudo- 
nymom Prokop w prjedawšich 
lĕtach wjele powĕdančkow z 
našeho kulturneho žiwjenja za 
naš časopis.

Redakcija  
W starobje nimale 89 lĕt bu 

z tuteje časnosće do wĕčnosće 
wotwołana ewangelska spiso- 
waćelka, bywša redaktorka 
Kostnickich jiskrow a hłowna 
jednaćelka Kostnickeje jedno- 
ty a jeje čestna čłonka, sotra

dr. phil. BohumilaŠretrova (3. 
5. 1905 -  14. 1. 1994).

Njebjeski Wotc wobdari ju  z 
telko darami a kmanosćemi a z 
dołhosću płodneho žiwjenja, zo 
možeše na bohatu dźĕławosć 
zhladować. Nanjupřihotowaše 
so ze studijom stawiznow a psy- 
chologije na Karlowej uniwer- 
siće w Praze a studowaše na 
nĕhdyšej Husowej ewangelskej 
teologiskej fakulće tež boho- 
słowstwo. Wona wuznamjeni 
so z wobdźiwanja hodnej zna- 
jomosću europskich rĕčow a 
wĕzo tež klasiskich a bibli- 
skich. Jako wučerka skutko- 
waše na gymnazijach a lĕtdźe- 
satki bĕ fachowa bibliotekarka 
(w Jihlavje, w Brnje a w Praze 
wSłowjanskej knihowni). Hač 
do wysokeje staroby dźĕłaše 
systematisce z kniham i, tež 
hdyž hubjenje widźeše. Takle

znajachu ju  wopytowarjo jeje 
bydlenja w Husowym domje.

Jeje čĕske literarne spisy jed- 
naja hłownje wo stawiznach z 
reform aciskeho a přećiwore- 
formaciskeho časa, wosebje za 
dźĕći a młodźinu (na př. Tajny 
škitar). Dołhe lĕta přinošowaše 
zeswojimi historiskimi powĕd- 
kami do našich cyrkwinskich 
časopisow, wosebjedoKostni- 
ckich jiskrow, předewšĕm wo 
mužomaj, kotrajž bĕštaj jeje 
wutrobje najblišej -  wo Husu a 
K om enskim . Swoje tw orby 
wozjewjowaše pod pseudony- 
mom Rut Skalakova. Jako 
awtorka a lektorka dźĕłaše hro- 
madźe z redakcijemi a nakład- 
nistwami Bratrowskejejednoty 
baptistow, z Blahoslavom a z 
Čĕskej bibliskej towaršnosću.

W uznamnje wobohaći wona 
łužiskoserbsku literaturu z dźe- 
satkami biografiskimi knihami 
wo w otčincach tu toho naj- 
m jeńšeho słowjanskeho naro- 
da. Njezaby při tym  ani na dźĕ- 
ćacu literaturu a loni hišće wuda 
we Lužicy rjanu bajkowu kniž- 
ku. A zawĕrno wosta hišće nĕ- 
štonjedokončenehonajeje pi- 
sanskim blidźe ležo. We Lužicy 
bu jeje dźĕławosć z najwyšim 
literarnym mytom počesćena, 
a wona bĕ čestna čłonka Koła 
serbskich spisowaćelow.

Druhdy twjerdźeše dr. Šret- 
rovaswojim přećelam, zosłuša 
połojca je je  wutroby rodnej 
Morawje a druha połojca Luži- 
cy. Tobĕše wĕrno, tola zdobom 
smĕmy wĕrić, zo woprowaše 
swoju cyłu wutrobu swojemu 
Knjezej Jezusej Chrystusej a 
swoje žiwjenje słužbje jeho 
cyrkwje.

Nade wšĕmi knihami, z ko- 
trym iž bĕ wona čas žiwjenja 
wobdata, lubowaše Kralisku 
bibliju a z njeje najbole sćenje 
swj. Jana. A po jeje přeću před- 
njesechu so nĕkotre hrona z 
15. stawa tež při rozžohnowa- 
nju 20. januara we wobrjadnej 
žurli Motolskeho krematorija 
w přitomnosći přiwuznych, so- 
budźĕłaćerjow a přećelow nje- 
boćičkeje z Čĕskeje, Morawy a 
Lužicy. Při jeje kašću porĕča 
redaktor Dušan Čapek, za serb- 
skich přećelow so rozžohnowa 
spisowaćel Jurij Krawža z Bu- 
dyšina a za Strašnisku wosadu, 
kotrejež swĕrna čłonka wona 
dołhe lĕta bĕše, wikar Pavel 
Klinecky.

Sym přeswĕdčeny, zo nje- 
wostanjedr. BohumilaŠretrova 
-  Rut Skalakova jenož w do- 
brym pomjatkuswojich přeće- 
low a sobudźĕłaćerjow, ale tež 
wulkich a małych čitarjow na- 
šeho ewangelskeho časopisa.

Z  dopomnjenkow
Moj njebohi muž, dr. med. 

Kurt Křižan, kiž woznamje- 
nješe so sam jako žiwa zańdźe- 
nosć, napisa swoje dopom- 
njenki. K njepřijomnym časam 
jeho dołheho žiwjenja (1898- 
1988) słušatej dwĕ wojnje. Prĕ- 
nju, w kotrejž so jako wojak 
zrani, sćĕhowaše borze druha, 
w kotrejž jako lĕkar na wu- 
chodnej fronće skutkowaše.

Won pisa: "W ojnanježadaše 
sej jenož m łodych mužow. 
Kožde lĕto mustrowachu tež 
burske konje. Moj přiwuzny 
bĕšestajnjehordy, hdyžsojeho 
tři konje, kotrež derje hladaše, 
bjerjechu. Po mojim zdaću wo- 
teda wšitke tři rjane skoćata na 
d ru h im  m o b ilizo w an sk im  
dnju. Wobĕmaj Hannoverjano- 
maj Hansej a Lizy kaž tež ćež- 
kej zymnokrejnej koble Zerje 
so cedlka z pochadom zwĕrjeća 
k hriwje přiwjaza. W prĕnim 
wojnskim lĕćedochadźachudo 
Hodźija hišće powĕsće wo tym 
abo druhi konju.

Wšitcy so jara  rudźachmy,

hdyž konje statok wopušćichu. 
Kak nĕtko žnĕ domchować? 
Žito drje bĕ hač na wows posy- 
čene, ale z wjetšeho dźĕla steja- 
chu hišće popy na polach. Moj 
přiwuzny šwikny so na koleso 
a přićĕri skončnje z Kamjenca 
na zadnju klechu chromjaceho, 
wysokeho, dosć wučerpaneho 
doćepaka. Za njeho bĕ tysac 
hriwnowdać dyrbjał. Tak ruče 
bĕ płaćizna za konja, za kotre- 
hož bychu sej před tydźenjom 
lĕdma wjace hač 300 hriwnow 
žadali, postupiła.

Sym tehdom hač do šulskeho 
spočatka 15. awgusta wšĕdnje 
sobu na žnjach pomhał. Wječor 
bĕch přeco prawje sprocny. 
W bohem u konjej pak , kiž 
dyrbješe w bĕhu přichodnych 
tydźenjow cyłe žnĕ do brožnje 
ćahać, zaprajichu husto mocy. 
Na jedyn podawk so žiwje do- 
pominam. Na wotnajatym polu 
při puću do Starych Błohašec 
napřećiwo Doringec pjekarni 
m ĕjachm y woz nakładźeny. 
Nĕchto worštowaše, a ja  poda- 
wach snopy z widłami. Dwĕ 
woršće snopow nad kłonicami

bĕštej nakładźenej. Při zajĕz- 
dźe zaprĕ so koń do chomota a 
w ozsohižonjehibny. Ničonje- 
pomhaše, dyrbjachmy woz hač 
ke kłonicam wotkładować, jon 
konjej ćišćeć pomhać a tak z 
poł prozdnym wozom žnĕ do- 
chować.

To je  wojna!
Pawla Křižanowa

Naše nowiny a časopisy 
před 100 lĕtami

Z Wostašec. Najwjetšu ško- 
du we łužiskich horskich lĕsach 
je  drje posledni snĕh w tak mje- 
nowanych "Zahorach" srjedź 
Warnoćic a Wostašec načinił. 
Tu łeži štom při štomje, a cyłe 
Zahory su kaž porubane. Dźĕl 
tutoho łĕsa je  tachantstwowy, 
druhi burski. Dołho budźe trać, 
prjedy hač budźa złamane što- 
my wotstronjene, ato la jenuz- 
ne, zosotoborzestanje, hewak 
so čerwje, wački a wšelake 
škodne bručki do sucheho drje- 
wa zalahnu a so potom do steja- 
ceho łĕsa rozšĕrja, hdźež bychu 
hišće wjetšu škodu načiniłehač 
posłedni snĕh.

SN, 5. meje 1894

BUDYŠIN.Sobotu, 19.m ĕr- 
ca, wotmĕ so we wosadnym 
domje na Hornčerskej nalĕtnja 
wokrjesna synoda. Tema bĕ: 
Kak mohła wosada w přichodźe 
žiwa być? Na tutu synodu bĕ- 
chu tež naši cyrkwinscy před- 
stejerjo přeprošeni.

Na započatku swjećeše nowy 
farar Chwačanskeje wosady, 
bratr Noack, rańšu nutrnosć. 
Won rozmyslowaše wo tym, 
kak je  Jozef na započatku 
ewangelija štyri kroć swoj puć

Pomhaj Bćh, časopis ewan- 
gelskich Serbow. R jaduje Kon- 
went serbskich ewangelskich 
duchownych. - Ludowe na- 
kładnistwoDomowinat.z.w.r., 
Sukelnska 27,02625 Budyšin. 
Redaktor a skazanki: sup. 
Siegfried Albert, Serbski kĕr- 
chow, 02625 Budyšin, tel. 
4 22 01. - Sadźba: Serbske No- 
winy Budyšin, ćišć: Serbska 
ćišćernjat.z.w.r. wBudyšinje,- 
Wuchadźa jonkroć za mĕsac. 
Přinoški a dary na konto: Sor- 
bische evangelische Super- 
in tenden tu r Bautzen, Nr. 
30 000 110, Kreissparkasse 
Bautzen, BLZ 850 549 62

na přikaznju jandźela Knjeza 
šoł. Po tym  předstaji bratr 
Demmler natwar telefonoweho 
dušepastyrstwa we wuchodnej 
Sakskej. Konc lĕta 1990 je so 
natwar započał. We wuchodnej 
Nĕmskej je  hižo 15 tajkich 
m ĕstnow. Štož dušinu radu 
trjeba, moźe pod telefonowym 
čisłom 51 15 10 w Budyšinje 
zawołać.

Farar z Kisosora w T ansaniji 
je  so w łisće podźakował, zo 
chce naša eforija natwar pĕsto- 
warnje tam podpĕrać. Sto by 
zwolniwy był, tam dolećeć a 
sobu pomhać a z tym zwisk z 
tamnišej wosadu pohłubšić?

Wotmołwa krajneje synody 
je  našu prostwu podpĕrała, zo 
by nalĕtnje hromadźenje pje- 
njez za twary w našej eforiji 
předwidźane było.

Bratr Wiemer skrotka před- 
staji puć modlitwy za naš kraj, 
kiž so w meji přewjedźe a přez 
cyłu Saksku powjedźe. Wažne 
je, zo so přeco zaso tež za swoj 
kraj modlimy.

Financny plan za tute lĕto je 
so schwalił, kiž wobsahuje do- 
chody a wudawki we wysoko- 
sći 279 tysac hriwnow.

Po přestawce powita fararka 
Pappajowa diakona Gottfrieda 
Hanischa wot wosadnejesłužby 
w Lipsku. Wćn nam  wo hłow- 
nej temje zajimawje přednošo- 
waše. Z njeje skrotka nĕkotre 
mysle:
-P o ty m  zojew N ĕm skejm urja 
padnyła, trjebam y mjezy pře- 
stupowace nazhonjenja wose- 
bje tež duchowneho razu.
-  Cyrkej ma přez lĕtstotki na- 
dawk za zhromadźenje, ale tež 
za posłanje čłowjekow. Wobĕ 
strukturje stej wažnej. Derje, 
hdyž su naše Bože słužby přeco 
wotewrjene tež za cuzych.
-  Cyrkej je  tež dźensa mjeń- 

šina - je  sol swĕta. M noho po- 
skitkow přińdźe na koždeho 
čłowjeka, swoje žiwjenje tak 
abo tak zarjadować. Derje, 
hdyž po puću k Bohu wostanje- 
my a swoj puć tež druhim poru- 
čamy, kiž so za njon zajimuja. 
Při tym ma pak tež wĕsta to- 
leranca knježić.
-  Naše mocy su wobmjezowa- 
ne. Tohodla je  nuzne, zo pře- 
myslujemy wo tym , što je wo- 
sebje wažne. Přeco zaso mamy 
na to dźiwać, zo demokratisce 
tež w cyrkwi wobchadźamy. 
Demokratija je  žiwa přez stro- 
wu, sylnu opoziciju, přez pro- 
cowanje wo puć optimalneho

rozrisanjaprašenjow. Najwše- 
lakoriše słužby we wosadźe 
maja so swĕru hladać.
-  Koždy přinošuje k skutkow- 
nosći cyrkwje z tym, kak won 
wšĕdnje swoje žiwjenje wje- 
dźe. Rĕčmy mjezsobu wotym , 
što nas zwjeseli, ale tež što nas 
rudźi. Woboje pomha druhe- 
mu. Wonkowna a nutřkowna 
rjanosć a čistosć je  dobry zakład 
za misionstwo.

Po přednošku rozdźĕlichmy 
so do mjeńšich skupinow a roz- 
myslowachmy wo tym, što so 
nam za rozšĕrjenje Božeho sło- 
wa w našich wosadach wažne 
zda. Na koncu so wšitcy hišće 
raz zhromadźichmy a kožda 
skupina rozprawješe skrotka 
wo přemyslowanjach.

Na koncu so fararka Pappa- 
jowa wutrobnje pola bratra No- 
berta Wiemera podźakowa, kiž 
je  štyrnaće lĕt młodźinske dźĕ- 
ło w našej eforiji nawjedował a 
kćnc apryla z tym zastanje.

H. Wirth

Drježdźany. Naš dołholĕtny 
krajny biskop dr. Johannes 
H em pel sw jećeše dnja 23. 
mĕrca swoje 65. narodniny a 
poda so tohodla konc nalĕtnika 
na wumĕnk. Z tuteje přičiny 
bĕše sobotu, 26. m ĕrca, w 
Drježdźanskej cyrkwi Třoch 
kralow swjatočnosć, na kotruž 
bĕ nĕkak 200 hosći přepro- 
šenych. Swjatočnosć započa so 
z nutrnosću, na kotrejź wyši 
krajnocyrkwinski rada n. w. a 
dołholĕtny zastupjer biskopa, 
dr. Ihmels, prĕdowaše. Nutr- 
nosći přizamkny so postrowna 
hodźina, na kotrejž porĕčachu 
mjez druhim biskop Jeremiasz 
w mjenje ekumeniskeje rady 
cyrkwjow, biskop Engelhardt 
jako předsyda Rady ewangel- 
skeje cyrkwje w Nĕmskej a 
naš sakski ministerski předsy- 
da dr. Biedenkopf.

D źaku jem y  so b iskopej 
Hempelej za jeho dźĕło a pře- 
jem y jem u žohnowany wu- 
mĕnk.

Přeprošujemy
I. 5. -  4. njedźela po jutrach
10.00 hodź. kemše z Božim wotkazanjom w Budyšinje 

w Michałskej (sup. Albert) 
w samsnym času Boža słužba za dźĕći

13.30 hodź. kemše w Budestecach (sup. Albert)

8. 5. -  5. njedźela po jutrach
II.00  hodź. kemše w Drježdźanach Leubnitz-Neuostra

(sup. Albert)
11.45 hodź. nutrnosć w rozhłosu (sup. Albert)

15. 5. -  6. njedźela po jutrach
8.30 hodź. kemše w M inakale (fr. Feustel)
8.30 hodź. kemše z Božim wotkazanjom w Poršicach

(sup. Ałbert)
14.00 hodź. kemše z konfirmaciju w Hrodźišću

(fr. M alink/sup. Albert)

22. 5. -  1. dźeń swjatkow
11.45 hodź. nutrnosć w rozhłosu (fr. Malink)

23. 5. -  2. dźeń swjatkow
10.00 hodź. kemše w Budyšinje w Michałskej (sup. Albert)

w samsnym času Boža słužba za dźĕći

29. 5. -  Swjata Trojica
14.00 hodź. kemše we Wojerecach (sup. Albert)

5. 6. -  1. njedźela po Swjatej Trojicy
10.00 hodź. kemše w Budyšinje w Michałskej (sup. Albert)

w samsnym času Boža słužba za dźĕći
13.30 hodź. kemše z Božim wotkazanjom w Budestecach

(sup. Albert)


